
			Mala škola klavira


						
		
				Autor Centar Fortis on 12 Januar 2012. 	
			
			

				
		
			
				
		Od marta 2010. godine počinje djelovati i Mala škola klavira koja je sada u sklopu Međunarodnog centra za djecu i omladinu „Fortis“ koju pohađaju učenici osnovne i srednje škole u Jablanici, prvo u Kino dvorani u sklopu kursa Omladinskog kluba „Pod istim suncem“ Jablanica, a zatim u učionicama Osnovne škole „Suljo Čilić“ Jablanica, općinskim prostorijama, u sali za sjednice SP-32, i to ponovo u sklopu kursa Folklornog ansambla „Neretva“. U srži rada Male škole klavira leži potpuna posvećenost muzičkom obrazovanju klasičnih kompozicija, zabavnih izvedbi i sevdalinki, te osnovnih elemenata ritma, melodije i harmonije. Završni ispit je ujedno i Svečani koncert polaznika koji je iz godine u godinu sve više posjećeniji.

Malu školu klavira trenutno predaje Indira Čilić, diplomirani profesor bosanskog jezika i književnosti i njemačkog jezika i književnosti.



Detaljnije:

Mala škola klavira je počela djelovati kao vannastavna aktivnost i kurs, ali potvrdilo se, da, na zahtjev i želju mnoge jablaničke djece, može postati i prava mala škola. Okuplja djecu svih uzrasta : od predškolskog uzrasta do učenika srednje škole. Učenici imaju priliku da pokažu na zavšnom koncertu, Svečanom koncertu, svoj talenat i svoje znanje koje su stekli tokom čitave jedne školske godine. Žanrovi su primjereni svim uzrastima. Potpuna posvećenost leži u muzičkom obrazovanju klasičnih kompozicija, zabavnih izvedbi i sevdalinki. Ova manifestacija je značajna za razvoj kulturnog duha u općini Jablanica. Koncert je sve više posvećeniji i ušao u je u tradiciju ovog grada, a najveću podršku su i dali građani i vijećnici ove zajednice. Koncert je smišljen da svako može doći i u jednoj večeri čuti raznolik žanr muzike, od klasične muzike i poznatih svjetskih klasika, zatim pop hitova koji su obilježili značajan period do prave bosanske sevdalinke.Uz lokalne medije, a i medije iz BiH koji su ove godine zainteresovani za ovaj koncert, ova manifestacija bi mogla postati i nešto više. Glavni cilj je promocija samih učenika i onoga što su naučili u toku godine kao i to da se javnost upozna više o radu Male škole klavira.

Mala škola klavira traje od oktobra do juna mjeseca, sa zimskim raspustom u januaru mjesecu. Bit je omogućiti učenicima najosnovnije muzičko obrazovanje i izgraditi muzičke temelje za eventualno dalje muzičko usavršavanje. Školu pohađaju djeca i omladina od 6 do 16 godina. Probe i časovi se održavaju tri puta sedmično (ovisno koja su grupa), gdje imaju priliku i ogledati se u horskom pjevanju. Sve pjesme u horu sviraju učenici Male škole klavira i time se ohrabruju za daljim radom. Po završetku škole svi polaznici na Svečanom koncertu dobijaju diplomu o završenom stepenu škole klavira.

Učenici Male škole klavira uz redovne probe imaju i redovna druženja koja organizujemo u prostorijama Mjesne zajednice Jablanica II (Gornja Kolonija), u gradu Jablanica, u Kino sali gdje gledaju filmove namijenjene njihovom uzrastu. U mjesecu julu učenici idu na zajednički izlet na zelene poljane, pored rijeke Doljanke ili u obližnje šume, jer ovaj grad ima dosta zelenila koje se treba čuvati a i iskoristiti u pozitivnom smislu.

Moramo istaći da je Mala škola klavira bila gost Princess krofnama 29.9.2011. iz Sarajeva http://princesskrofne.com/ koju vodi Zlatko Bostandžić. Slike možete pogledati u galeriji na našoj stranici, a vijest na stranici www.jablanica.org.

U sklopu Radne grupe za kulturu oformljenu od strane općine Jablanica provedena je anketa u mjesecu septembru 2011.godine, gdje među rezultatima na pitanje: Šta biste u budućnosti željeli vidjeti od kulturnih sadržaja? stoji Škola klavira – 4, Opera – 3, Klasična muzika – 4 , Muzička škola – 7, Predstave – 25, Koncerti – 31. Rezultate možete pogledati na ovom linku ANKETA.

